
Styret si årsmelding 2022 for Austrheim Idrettslag
På årsmøtet i idrettslaget i 2022 vart desse vald:

Styret: 

Leiar: Hege Bergsvik Sætre  På val i 2023
Nestleiar: Joakim Haglund På val i 2023
Styremedlem/ fotball: Geir Daae På val i 2023
Styremedlem: Sjur Brandtun På val i 2024
Styremedlem: Tom Hjelmtveit På val i 2023
Økonomi: Rannveig Sundsbø Iversen På val i 2023
Varamedlem: Annette Brügger På val i 2024

Gruppeleiarar vert vald for 1 år. Alle på val i 2023.

Fotball: Geir Daae
Boccia: Elsa Skare
Friidrett: Bjørn I. Dyrkolbotn
Knøttetrim: Adelin Valdersnes Bergh
Turn (4-8 år): Michelle Fresvik
Turn (9-11 år): Camilla Haugland
Basisball Camilla S Haugland
Klatring: Lennart Romarheim
Styrkegruppa: Sjur Brandtun
Innebandy: Francis Salomon
Padlegruppa: Hege Håland

Materialforvaltar: Kjell H. Pedersen

Revisor: Ragnhild Langøy På val i 2023
Revisor: Britt S. Lerøy På val i 2023

Valnemnd for 2022 – alle på val i 2023

Hanne L. Arnesen
Odd Martin Austrheim 
Ingunn Molvik Sætre



Styret har hatt 8 møter i løpet av året. 

Idrettslaget hadde i 2022 395 medlemmar.
Medlemmane fordelt etter alder og kjønn:

Alder Jenter Gutar Sum
0-5 år 9 9 18
6-12 år 41 85 126
13-19 år 28 59 87
20-25 år 5 19 25
26 - 66 73 139

Dei viktigaste oppgåvene i 2022:

1. Aktivitetane i gruppene

Koronapandemien har skapt mindre problem i 2022 , og ein har klart å avvikla organisert 
trening/aktivitetar og kampar som før koronapandemien. 
Fotballgruppa har hatt stor aktivitet i 2022, og ein har fått brukt AIL si grasbane mykje i 2022.
Hall-aktivitetane våre har sakte men sikkert tatt seg opp igjen i løpet av 2022, og då ein måtte 
avvikle eine turngruppa i 2022, så starta noken foreldre opp med «gymtime» for 1.-2. klasse for dei 
minste høsten 2022. 
Me ser det har vore utfordrande for mange grupper å skulle starte opp igjen etter pandemien, men 
håper at ein no i 2023 kan få full aktivitet igjen i dei ulike gruppene. 
Medlemstalet har i løpet av 2022 hatt ein liten nedgang, men på slutten av året er me tilbake på 
395 medlemmer.

Me ser framleis at styrkegruppa er eit populært tilbod, og  det har vore ein god del innmeldingar i 
denne gruppa i løpet av 2022. Ein er no 55 medlemmer i styrkegruppa, og gruppa har stigande 
medlemstal.

Fotballgruppa er den største med ca. 200 aktive.
Idrettslaget har i 2022 hatt seniorlag i 5. Divisjon og 7. Divisjon. Ein har og for første gang på mange 
år hatt eit Damelag 7’er i 2. Divisjon.
Når det gjeldt aldersbestemte lag/årstrinn har AIL hatt 8 gutelag og 3 jentelag. 

Den årlege Austrheimcupen for jenter og gutar blei igjen avholdt etter 2 år med koronapause. 
Cupen hadde i år ca. 90 lag. Cupen vart avholdt i pinsehelgen, og vart avvikla på 1 dag.

Dei andre gruppene er turn/gymtime, knøttetrim, boccia, basisball, klatring, styrkegruppe, 
padlegruppe og innebandy.

Trimkarusellen hadde ingen løp i 2021, men starta opp igjen med løp høsten 2022.



Styret hadde saman med styret i Austrheim Samfunnshus ein dugnad for å få malt Samfunnshuset i 
2022. Dette arbeidet bidrog AIL stort på, og me var ein god dugnadsgjeng som hausten 2022 fekk 
bidratt stort til denne dugnaden. Ein må i 2023 få ferdig stilt det siste som er igjen her av maling. 
I tillegg har dei ansvarlege for dugnad i AIL gjort ein flott ryddedugnad rundt samfunnshuset og 
idrettsanlegget ved klubbhuset. Ungdommane i fotballgruppa har bidratt stort her.

Styret viser elles til gruppene sine årsmeldingar.

2. 75 års jubileum
Austrheim idrettslag feira i 2022 75 års jubileum, og hadde høsten dette året ei markering i 
idrettshallen der vi hadde boklansering av Jubileumsboka som Terje Håland har skrevet. Boka blei 
her presentert, og det var nærmare 100 personar innom denne kvelden på boklansering og 
jubileumsmarkering. Idrettslaget serverte jubileumskake og kaffi til alle som kom.
Vi har solgt ca. 160 bøker i 2022 av eit opplag på 200 bøker. Dette blei ei flott markering av 75 års 
jubileet. 

3. Ny leverandør heimeside/medlemsregister

I 2021 bytta me leverandør av heimesida og medlemsregister frå Spoortz til IdrettenOnline. Dette 
tok me skikkeleg i bruk i 2022.

Idretten Online har også ein app med same namn. Her kan medlemmane logge seg inn med 
brukarnamn og passord  for å få tilgang til medlemskap, medlemsbevis m.m.  

Løysinga for utsending av medlemskontingent og oppfølging av betaling i det nye systemet, har 
gjort dette arbeidet mykje lettare for oss. Me har fått innbetalt bortimot 100 % av utsendt 
kontingent for 2022. 
Å bytte til nytt medlemsregister har letta arbeidet for dei som har ansvaret i styret betrakteleg 
mykje, og sikrar at ein har eit betre system til innmelding og utmelding og til alle dokument. 
Målet til styret er at medlemskontingenten skal sendes ut i mars/april kvart år, etter at årsmøte er 
gjennomført og kontingenten er fastsett.

4. Økonomi

Idrettslaget har god økonomi. Laget fekk i 2022 eit overskot på ca. 380 000,- 

Sparebanken Vest har støtta oss med 300 000,- til vedlikehald av idretts fløyen ved Samfunnshuset. 
Dette arbeidet må planleggast og startast på no i 2023. Dette er ein del av overskuddet for 2022.

Laget har 1 546 000,- i banken pr. 31.12.2022. Årsmøtet 2017 vedtok å opprette eit reservefond på 
500.000 kr. med regler for kva fondsmidlane skal brukast til. Reservefondet er inkludert i 
banksummen pr. 31.12.2022.



Driftsinntektene er på 1 858 000,- Dei største inntektene er medlemskontingent, Grasrotandel frå 
Norsk Tipping, tilskot frå Sparebanken Vest,  statstilskot (LAM midlar frå NIF), sponsormidlar, og sal 
av fyrverkeri. 

Bjørn Langøy har fortsett det gode arbeidet med sponsoravtalar for idrettslaget, og har i løpet av 
2022 sikra gode sponsoravtaler til AIL. Dei sponsorane ein har avtale med no er: PSW group, Rema 
1000, Storebø bil og traktor, CCB Mongstad, Nordhordland Grunn og Betong, Byggmester Markhus, 
Fosnøy Bilsenter, Terne Elektro, Kaland Trelast, Travelmate, Straume Maskin, Bolig og Eigedom AS, 
Mongstad Industrier og Reklamehuset. Desse genererer ei inntekt på 169 000,- pr. år. Avtalene med 
dei går ut i 2024.
AIL hadde også i år fyrverkerisalg på vegne av Rema 1000. Dette genererte eit overskot på 125 000,-
for idrettslaget i 2022.

Driftsutgiftene er på ca. 1 485 000,- Dei største utgiftene er til drift av fotballgruppa, vedlikehald 
idrettsanlegg ved Årås gras, avdrag/lån av kommunen, innkjøp av utstyr og drakter, jubileumsbok 
og avskriving. 

Merknad lån:
Idrettslaget betalte i 2014 eit tilskot på 1.250.000 til kommunen til bygging av klubbhuset, fordelt 
med 750.000 kontant utbetaling og kroner 500.000 i lån. Årlege avdrag er 50.000. Restlånet er pr. 
31.12.2022 på 25.000,- som vil være innbetalt i løpet av 2023.

5. Politiattestar
Ei av oppgåvene til styret er å følgja opp krav om politiattestar for alle over 15 år som har ansvar-og 
tillitsforhold ovanfor mindreårige og/eller menneske med utviklingshemming. Styret har krav om å 
ha ein politiattestansvarleg, samt ein vara som er ansvarleg for å følgje opp dette. Det er eit 
tidkrevande arbeid å følgje opp dette, og attestar skal fornyast kvart 3. år ihht. NIF. 
Med det nye medlemsregisteret, så har ein no eit system som ein kan registrere politiattesten i, slik 
at ein har oversikt over kven som har levert attest i AIL. Trenere har i like stor grad og ein plikt til å 
søke om politiattest når ein tar på seg tillitsverv i idrettslaget.
I samband med dette har styret og hatt ein gjennomgang av prosedyrar i samband med seksuell 
trakassering og overgrep, og ein har starta eit arbeid opp mot NIF som heiter «Mitt varsel». Dette 
arbeidet må vidareførast i 2023 av nytt styre.

6. Årås gras – eigar AIL

Austrheim Cupen, og stor interesse for å spela fotball på graset i sommarhalvåret, gjer det 
nødvendig med årleg oppgradering og vedlikehald av bana. AIL spelar normalt heimekampane sine 
på graset. Dette er også viktig av omsyn til samfunnshuset. Utan bruk og vedlikehald vil bana bli 
tilgrodd, og fort bli eit stygt uteområde ved samfunnshuset. Kommunen gjev eit årleg tilskot på kr. 
20.000. Det vert lagt ned mykje innsats for å halda bana om området rundt fint. Ein har som 
tidlegare skrevet mottatt midlar frå SPV, som ein vil bruke til restaurering av idrettsfløy i 2023.



7. Idrettsparken (kunstgrasbana med klubbhus og Austrheimhallen) – eigar Austrheim Kommune

Heilt sia kunstgrasbana vart tatt i bruk hausten 2010 har idrettslaget drevet det daglege 
vedlikehaldet. Arbeidet har vært basert på munnlege avtaler og direkte dialog med ulike personar 
innan driftsavdelinga til Austrheim Kommune. Dette arbeidet omfattar mellom anna slådding, 
reinhald, etterfylling av granulat, reparasjon av mål og nett, tømming av boss og generelt 
vedlikehald/reinhald av området rundt Idrettsparken. Idrettslaget gjer også vintervedlikeholdet 
med å halda bana fri for snø så langt som mogleg. 
Idrettslaget har i alle desse åra jobba for å få ein drifts- og vedlikehaldsavtale for kunstgrasbana, og 
ein fornya avtale for Austrheimhallen. 

5.oktober 2022 fekk me endeleg på plass vedlikehaldsavtalen som no regulerer samarbeidet 
mellom Austrheim Kommune og AIL for heile området inkludert bruken av Austrheimhallen. 
Avtalen inneber at Austrheim IL får 120 000 kroner i året for drift og vedlikehald av Idrettsparken. 
AIL har og inngått ein avtale om tilbakebetaling av investeringar som laget har forskotert sidan 
opninga av kunstgrasbana. Idrettslaget har blant anna etablert ballfangernett i nord og sør, me har 
fått på plass innbytarbenkar, me har bygd om gjerdeportar i front av  klubbhuset og me har fått på 
plass benkar i påvente av endeleg tribuneløysing. Avtalen gjer at AIL får tilbakebetaling av utlegg 
laget har gjort med 600.000 over tre(3) år. 2022 var første år i denne avtalen.

Normal levetid for ei kunstgrasbane er ca. 10 år. Vår bane er no på overtid og idrettslaget arbeidar 
for å få kommunen til å starte arbeidet med ein kommunal del-plan som er ein føresetnad for å 
kunne søke tippemidlar. I tillegg til nytt kunstgras må me vurdera nye LED flaumlys. Laget ynskjer 
også å få etablert dei 2 garderobane som var planlagt i klubbhusets 1.etasje men som fungerer som 
undervisningslokale for vaksenopplæringa.

Det blei i 2022 satt opp på dugnad eit varmeskap med hjartestartar på klubbhuset. Denne mottok 
me etter å ha søkt vi Ida Eides minnefond høsten 2021. AIL var 1 av 40 stykk som mottok denne i 
2022 av over 100 søknader. Denne er registrert i hjertestarterregisteret, og styret har ansvar for 
videre drift og vedlikehald av denne.

8. Utfordringar framover
 

- Kursing av trenarar/lagleiarar/dommarar.
- Førstehjelpskurs/brannrunde Idrettshallen
- Redusera fråfall frå 12-16 års alderen, då mange sluttar å delta i organisert lagidrett (fotball).
- Få med fleire foreldre m.a. til dugnadsarbeid, og oppretthalde aktivitet i gruppene.
- Sikra ein fortsett stabil økonomi.
- Politiattestar
- Sikra at brukarane våre er registrerte som medlem når dei nyttar seg av våre tilbod
- «Alle med» – sikre at alle born og unge skal få moglegheit å bli med uavhengig av familien sin 

økonomi

Styret v/ Hege Bergsvik Sætre  01. mars 2023


